
Papia 2 Pita da Mandagit

But piso gen

On papiagwan gen madep torn unun yar. Yesu
yolyol minat aminyo unun yoyindet toptopmi
diwari agek minat aminyo dakon nandar gadat
gat ae anpakni tagi gat panupbal ar) amin do mirak
dimasi yopni do papia on da yosok. Unyun yabekbi
da gen yomgwit unjun tebaisi abidoni, anek Pinkop
gat ae Amin Tagi Yesu Kristo gat do pakyar tagi
nandaba pisosak do yosok. Yabekbi da iyi Yesu
da]ct)il da kawit, anek kanakwa Yesu da iyi yoyindet
agit.

Amin diwari da Yesu ae dima tobil apdisak, do
anpak yokwi morap amar unun da yo madep dima
asak yan yawit. Mani on papia da apjak dosi
yosok. Asi, unjun tepmi dima abisak, mani tepmi
dima abisak ungun dakon mibili unjun yan: Pinkop
unun aminjok kinda dimasi pasiljak do nandisak.
Amin morap kisi but tobil ani do nandisak, do
minat aminyo do yawot yawot ar) yomirnek jomjom
afnegisak (3.9).

Nin egip egipninon anpak tagisi ano teban
tanakwan amin yokwi dakon gen pabin yopnen

1 Nak Saimon Pita, Yesu Kristo dakon oman
monjini ae yabekbini. Nak minat aminyo nandary
gadat tagisisi nin abidagimar unudensi abidawit
amin ji do gen on mandisat. Yesu Kristo unun
Pinkopnin ae yokwikon bar) timit timit aminin, ae
iyi dakon anpakni kilegi do anek ji da uun nandar

gadat tagisisi abidawit. 2Ji abisok Pigkop ae Amin
Taginin Yesu tagisi nandar yomai). Unun anpagon
nandar) yawot ae but yawot da ji da egip egipmon
sigin madep tosak do bisit asat.

Pinkop da nin iyi do manjigit

3 Nin Yesu Kristo nandar imamar, ae iyi unun
Pinkop do tapmim madepnikon da egip egipnin
panteban asak dakon yo morap gat ae Pipkop
dakon afnpak anery dakon yo morap aripmisi
nimgut. Nin da man madepni gat, ae tapmimni
gat, ae aypakni tagisi gat timitner) do agek, nin
yay nimgut. 4 Yan anek yo wagil tagisisi ae yo
madepsi nim do yay teban tok agit. But sulugik
anpak da miktim amin ninon tanek nin madepsi
panupbal asak, mani Kristo da nin paypuluganban
anpak unun tasik togi unun yapmanek Pinkop iyi
dakon egip egip ae anpak abidonery do anek yo
tagisi morap unun nimgut.

5 Ji unun dosi nandanek, pi tebaisi afjek nandar
gadatji da tebai tosok unudery ayppak tagisi aba
teban tosak. Ae nandak nandak tagisi timit do
dakon pi ani, yay aba unun da agypakji tagisi da
ya) jikon teban tosak. ¢ Ae disi do kila anek anpak
kalipmi pabin yopni. Agek unun anpak aba nandak
nandakji tagisi da yay jikon teban tosak. Aejitebai
agek jigi guramitni dakon agypak tebai abidoni.
Unun anpak aba giptimji kila ar unudey teban
tosak. Ae Pinkop dakon anpagon agipni, yar aba
tebai agek jigi guramit dakon agpak jikon teban
tosak. 7 Ae Pinkop dakon minat aminyo diwari gat
not ayek egipni. Aynpak unun aba Pinkop dakon

1:6: Gal5.22-23

anpagon egip egip da teban tosak. Ae amin do
but dasi galak tay yomyom anpak abidoni. Unun
anpak abidanba notsi anek egip egip anpak da jikon
teban tosak. & Anjpak unjuden timikba egip egipjikon
teban tonikar, Amin Taginin Yesu Kristoisal dogin
dima nandar gadar imni. Bami morapmi tokdar.
9 Mani, amin afnpakni unuden mini, unjun amin yo
dubagikon toy unun aripmi dima pindakgar ae
unun amin dabili mini yombem. Pinkop da yokwi
morap kalip awit urnjun wiririk yoban amin kilegisi
awit, mani urnjun amin Pinkop da yo tagisi agit uyjun
kili intawit.

10 Not kabi, Pigkop da ji kili yan damgut, anek
iyi dakon amin kabi egipni do ji manjin) depgut.
Do iyi dakon amin kabini bamisi egek geni gu-
ramit dakon pini tebaisi ani. Yar) ani kar, aripmi
dima mar potdarn. 11 Anakwa kositji wagil witdal
daminakwan Yesu Kristo Amin Taginin ae Yok-
wikon Bar Timit Timit Aminin iyi kila asak da ka-
gagwan tagi pigini, ae unjudon bisap dagok dagogi
mini egipdarn.

12 Asi unjun yo morap kili nandar) mudawit, anek
gen bamikon tebaisi akgary. Mani ji da intoni do
dima nandisat, do bisapmi bisapmi sigin dayik do
nandisat. 13 Nak kalugi sigin egipber bisapmon
butji sigin pabo pisayakwa unun do sigin nandani
kar), tagisi yan) nandisat. 14 Nak nandisat, bisap
pisipmisok giptimno yipmar degek kimotdisat.
Amin Taginin Yesu Kristo da yar kili noligit. 15 Yar
do anek kimagapbo yo morap do dayigim unjun do
bisapmi bisapmi tagi nandani do anek pi tebaisi

1:14: Jn 21.18-19; 2Ko 5.1

aber.

Yabekbi kabi da Pinkop dakon tenteni Yesukon
tanban kawit

16 Nin da Amin Taginin Yesu Kristo dakon
tapmim madep gat ae tobil apdisak unun do
dayigimaryy bisapmon nin amin da nandak
nandagon morap gen isali noman tawit unun
ban dima dayigimay. Dabilnin da Yesu dakon
tenteni ae tapmimni noman tar iban kagimar.

17 Pinkop Dat da man madep iminek, tenteni
tagisi unun iban noman tar imgut. Angek Pinkop
iyi Kwen Kokup tenteni madepsi tosok unudon da
Yesu do yay yagit, “On Monjino, but dasi galak tar
imisat ae but galaksi nandar imisat.” 18 Nin unun
gat kisi unun telagi ilenon egek gen unun Kwen
Kokupgwan da apban nandagimaz.

19 Ugun yo dabilnin da pindakgimar, do nin
kombi amin kalip egipgwit dakon gen do tebaisi
nandar gadamar). Ae jiyo kisi geni tebaisi abidoni
kay tagisi. Kombi amin dakon gen urnun kalin
da yay pilin tukgwan sonegakwan wigi Pinkop da
abinek wisawisa dakon gik pap da yarn Kristo
dakon tenteni da butjikon tenterokdisak. 20 Mani,
yo madep kinda ji da nandar kimotni unun yau.
Kombi amin dakon gen Pinkop gen papiakon toy
unun kombi amin iyi dakon nandak nandak yolek
dima mandawit. 21 Nido, kombi amin dakon gen
kinda kombi amin da galaktoknikon da yoni do
dima noman tagit. Telagi Wup da amin parntagap

1:16: Mt17.1-5 1:17: Mt17.5 1:21: 2Ti3.16;1Pi1.11-12

aban Pinkop gen yomgut unun bar yar tenterok
awit.

2

Amin yokwi da panpmuwukbi dakon nandak nan-
dak panupbal awit

1 Asi kombi amin toptopmi di Israel amin da bi-
napmon noman tawit. Unjuder) gin ji da binapmon
amin diwari di kisi noman tanek topmon da minat
aminyo Pinkop dakon gen yoyindet akday. Anek
pasilikon da top gen mibili mibili ji dakon nandar
gadat panupbal agagi ji da binapmon panalon ak-
dag. Ae unun gin dima, Amin Tagi da yumar nagit,
mani uyun amin da Amin Tagi manji imdar). Anek
iyi dakon egip egip panupbal anakwa tepmisi tasik
tokdan. 2 Amin morapmi da ungun amin dakon
yumabi anpakni mibili mibili unjun yoldar. Yar aba
amin da anpak bami dakon kosit do yanba yokwi
tok akday. 3 Unun amin pindak galaktok aminsi,
do ji dakon moner) gwayek do top gen morapmi
dayikdarn. Mani Pinkop da unun amin pasilni do
kili yagit. Pinkop dipmin dima pokdok, amin unun
pantasik akdisak.

4 Kalip anelo di yokwi aba Pinkop da yum dima
pindakgit. Tipdomon gapma pilin tugisi ujungwan
dam tebanon yopgut da ekwar. Egek Pinkop da
kokwin akdisak dakon gildat do jomjom arnek ek-
war). > Kalip minat aminyo egipgwit urun Pinkop
manji iba yum dima pindakgit. Kulup madep
yipban abinakwan pasilgwit. Mani Noa unun anpak
kilegi do yar tentenjok amin, do Pinkop da Noa gat

2:1: Mt 24.11; Jut4 2:4: Jut6 2:5: WW 6-8; 2Pi 3.6

ae minat aminyo 7 kabi gat kisi kila arjakwan tagisi
egipgwit.

6 Pinkop da Sodom gat Gomora gat tasik ton-
jil do yanek unun kokup bamot sopbal abilakni
dagin tanek wagilsi tasik tagimal. Pinkop da yay
aban minat aminyo Pinkop manji imni amin da
unun do nandanek yo yokwisi ninon kisi yar
gin noman tar) nimday yaysi nandani. 7 Mani
amin kilegi Lot unun Sodom kokupmon egek
unun gen teban pabin yop amin dakon yumabi
anpakni mibili mibili awit unun pindagek butjik
nandagit, do Pigkop da Lot abidanakwan dima
tasik tagit. 8 Asi, amin kilegi Lot unjun Sodom
amin da binapmon egek gildari gildari anpakni
yokwi uyun pindakgit, ae gen yokwini yanakwa
nandar yomgut. Unun buri kilegisi tarnjakwan, gen
teban pabir yopyop aypak awit unjun do nandaban
yokwi tanban burikon da jigisi nandagit.

9 Nin Amin Tagi da yo unun agit unun do
nandaner), anek nin nandamar, Pinkop yolgay
amin pankewal noman tar) yomni kar, Amin Tagi
da unun pankewalon bay timitjak dakon Kkosit
nandisak, ae amin yokwi kobogi do yo yokwisi
yomdisak, anakwan wigi Pinkop da amin kokwin
akdisak da gildaron wigikdisak. 10 Amin diwari
kobogi yokwi madepsi timitday. Unun amin
giptimni dakon galaktok yokwi yolgar, ae kila
amin dakon gen do nandaba yo isalisi ar).

Unun Pinkop gen yoyindet amin toptopmi unun
kwen wigik aminsi, ae 1yi dakon galaktok baygin
yolgay, do Kwen Kokup anelo mibiltogi tapmimi

2:6: WW 19.24; Jut 7 2:7: WW19.1-16 2:10: Jut7-8,16

tonsi unun ibip do timisok di dima pasolgon).
11 Ayelo morap yoyindet amin toptopmi urjun yap-
margar), mani Amin Tagi da dabilon yanba yokwi
tok afn yominek anelo mibiltogi gen dima yapy
yomat).

12 Unun amin jor bit kilapyo yombem buri mini,
do giptim dakon galaktok bangin yolgan. Unun
amin jor kilap amin da timigek dapba kimotni
dogin miktimon altawit ujun yombem. Yo mibili
dima nandar) pisor), urjun do gen yokwi yor. Unun
jon bit kilapyo da tasik tor unudery) tasik tokdarn.
13 Apgpak yokwi mibili mibili anek amin diwari
panupbal awit, do yokwi awit dakon kobogi yok-
wisl timitdar. Gildaron jap morapmisi ae pakbi
teban noknok do kisik kisik bamisi dakon anpak
unun yaysi nanday. Ji gat kisi jap nor, anek
yan aba ji garakji tor) daganakwa man binji tagi
unun panupbal af. Mani anpak toptopmi unun ar
unun do kisik kisik af. 14 Bisapmi bisapmi minat
pindak galak tanek yumabi anpak ak do nandar.
Yokwi agak dakon galagi aripmi dima aba mu-
dogi. Nandar gadatni dima teban tanbi amin unjun
pangalak anek ilik pangwa yokwi an. Ae pindak
galaktok dakon aypak do pakyansi nandar. Pinkop
da unun amin obisi pantasik akdisak. 15 Unun anpak
kilegi do manji yominek Balam, Beo dakon monji,
dakon kosit nay yolgwit. Balam unjun afjpak yokwi
anek unun anpak yokwi agit dakon tomni timit do
galagisi nandagit. 16 Mani donki kinda da amin
da yar gen yanek Balam dakon aypak yokwini do
tebai iyigit. Donki gen dima yor, mani urjun donki

2:11: Jut9 2:12: Jut10 2:15: IDT 22.7; Jut 11; PA 2.14
2:16: IDT 22.28-35

da unun aban kombi amin unun fugigi anpak ak do
nandagit unun yipgut.

17 Unun yoyindet toptopmi pakbi dabil da yan
wagil kibiday mudar, ae gikwem madepsi bary
mirim da pisonban dukwan dukwan kwar unun
yombem. Unun Pigkop da kokup pilin tuk pilisi
unun kili annoman agit, do unudon panki egipdar.
18 Ungun amin gen pap yanek geni isali do giptim
pawigik an. Unun da amin yumabi anpak gat ae
giptim dakon aypak yokwi mibili mibili ani do
pangalak aba unun ak do but sulugik ay. Unun
anpak anek abisok anpak yokwi yipmar amin, uyjun
ilikba kin) ugun amin yokwi yolgay. 19 Ugun amin
yokwi da yar yoyan: “Ji nin nolni kar, napmi
mini tagisi egipdarn.” Mani iyi aypak si tasik toni
dakon oman monji ekwarn. Nido, amin kinda
yo kinda yipban unun da kilani asak kar), unun
amin unun yo dakon oman monji egisak. 20 Asi,
unun Yesu Kristo unjun Amin Taginin ae Yokwikon
Bay Timit Timit Aminin yar) dakon nandak nan-
dak kili timikgwit. Yar) aba unun nandak nandak
da panpuluganban on miktim dakon anpak inani
unun yapgwit. Mani anpak yokwi unjudenon aeni
kin) gadanba unun da dam tebanon egipni kapy,
unun yokwisi egipdarn. Mibiltok yokwi egipgwit,
mani anpak inani unjun da damon aeni yopjak kar,
yokwi dakon yokwisi egipdan. 21 Mibiltok kosit
kilegi do dima nandawit tam, unun da jigi. Mani
Pinkop dakon gen telagisi abidanek manji imgwit
do wagol jigisi ekwarn. 22 Yo unun noman tar
yomisak unun gen bamisi kinda da unun do yar

2:17: Jut12-13 2:20: Mt12.45 2:21: Lk12.47-48 2:22:
YT 26.11

yosok:

“Pinan wanditdit anek tobil kip wanditditni nosok.”
Ae gen kinda yar yosok, “Bit pakbikon pakbi kili
sosok, mani ki) neyjagon ae sosok.”

3

Asisi Amin Tagi apdisak

I Notnonisi, on papia ji do mandisat. On papia
bamotgwan gen damisat unun ji dakon nandak
nandak pabo pisagban on yo morap do nandarek
nandak nandakji kilegisi tosak do anek mandisat.
2 Kombi amini telagi da yo don altokdary dakon
geni yay teytenok awit, ae Amin Tagi yokwikon
bar timit timit Aminin dakon gen tebani disi dakon
yabekbi da damgwit unun kisi aesi nandani do
nandisat.

3 Yo madep ji da si nandarn pisoni unun yarn:
Mibi gildaron yansul amin noman tokdar, anek
butni dakon galaktok yokwi unun yoldar. 4Jigalak
gen yansi yokdan, “Ungun ae tobil apdisat yapy
teban tok anek dayigit, ma? Ugun dukwan egisak?
Babiknin kimakgwiron da wir) abisok ekwamaron
yo morap kalipsigwan miktim noman tarakwan
tawit yay gin ton.” 5 Unun pakyansi nandanek
ununyo donandak do dima galak tor). Kalip Pinkop
da yanban kundu noman tagit. Anjek miktim pakbi
binap nar abiday awin yipban noman tagit. 6 Ae
don Pinkop da yanban pakbi da kulup madep anek
on miktim witjinban miktim obisi yokwi tagit. 7 Ae
abisok Pinkop da yanban kundu gat miktim gat

3:2: Jutl17  3:3: 1Ti4.1;Jut18  3:4: Mt24.48  3:5: WW
1.6-9  3:6: WW 7.11; 2Pi 2.5

kindap da noman tanek panupbal ani do jomjom
an. Upun bisapmon gen kokwin bisap madep
noman tosak, ae amin Pinkop do manji imgwit
unun wagilsi tasik tokdarn.

8 Notnoni, ji yo kalor on do dima intoni: Amin
Tagi da nandak nandagon gildat kaloyi uyjun bilak
1 tausen da arip asak, ae bilak 1 tausen urjun bisap
pisipmisok gildat kaloni yombem gin yary kosok.
9 Amin diwari da yor unun da tilak Amin Tagi yo
aban noman toni do yar teban tagit unun ak do
yawot yawot dima asak. Unun amin kinda pasiljak
do dima nandisak. Amin morap kisi but tobil ani
do nandisak, do but yaworon da ji do jomjom
afnegisak.

Miktim on gat kundu gat pasildamal

10 Mani, Amin Tagi Dakon Gildat unun kabo
noknok da but pisoni mini aban unun da tilak
noman tokdisak. Ugun gildaron kundukon wuwik
madepsi noman tanek yo morap kundukon toy
unun kindap da sonban wagil sor) mudokdar. Ae
miktim gat ae yo morap miktimon tor) unun Kisi
kindap da sonban sanbernek dima tokdar.

11 Nandani, yo morap kosit yanon dasi pasildan,
do ji niayen aypak bay yolek ani? Ji telagisi
egek Pingkop dakon anpak bay yolek ani. 12 Agpak
unun anek Pigkop da apjak gildat do jomjom ani,
ayek unun gildat tepmisi noman tosak do antep ag
kimotni. Unun gildaron gin kundu sor) pasildisak,
anakwan kindap tedepmini madepsi unjun da yo
monin) monil) morap Pigkop da unun bay miktim

3:8: Kap90.4 3:9: Ab23;1Ti24 3:10: Mt 24.29,35; Lk
12.39; 1Tes 5.2

wasagit ungun sonban pakbi dagokdan. 13 Mani,
Pinkop da miktim kunduyo kalugi wasok do yay
teban tok kili agit, ae amin anpak kilegisi ar unun
dagin unudon egipday. Nin yo unpun da noman
tosak do jomjom amar.

Nin kan kimagek Amin Tagi do jomjom anen

14 Notnoni, ji yo ungun noman tosak do jomjom
an, do Pinkop da dabilon gwaljigi minisi egipner)
yan) dakon pi tebaisi ary kimotni. Yar apek yo
kindakon gulusurji kinda dima tosak. Ae Pinkop
gat but kalonsi egipni. Yar anakwa Amin Tagi da
gildaron Pinkop da ji dakon aypakji tagisi unun
pindatjak. 15 Ji nandanisi, Amin Tagi sigin jomjom
anek nin do yawori ar) nimisak. Unun yay asak,
nido nin yokwikon bar timit do nandisak. Pinkop
da notninsi Pol do nandak nandak tagisi iban
ununyo kisi da gen oden ban mandary damgut.
16 Papia morap mandagitgwan on yo noman tok-
dan do yagit. Asi, unun papiagwan gen di ton) unun
tagi dima nandar pisogi, do nin mibili nandak do
pi tebaisi amar. Do amin nandak nandakni mini
ae amin nandar gadatni dima teban tanbi da gen
unun mandagit panupbal anek gen nwaknwari yor).
Ae Pinkop da papiakon gen diwari tor) Kisi yar gin
arn. Yay ag do anek unjun wagil tasik tokdar).

17 Notnoni, yo unun altokdan unun ji kili nan-
dawit. Do ji disi do kila tebaisi ar kimotni. Gen
teban pabir yop amin dakon topni da ji ilik pangwa
nandar gadatjikon sanbenek tebai dima di akbam.
18 Yesu Kristo Amin Taginin ae Yokwikon Bar

3:13: Ais 65.17; 66.22; PA 21.1,27 3:15: Ro24 3:17: Mk
13.33; 1Ko 10.12



2 Pita 3:18 xii 2 Pita 3:18

Timit Timit Aminin, unun da ji do nandarn) yawok
daminakwan pakyarsi nandar imar. Yum karakwa
Kristo dakon nandar yawotni da jikon paptay
madep tosak. Anakwan unun dakon nandak nan-
dak morap sanbeyek timitni. Yesu unjun abisok ae
bisap dagok dagogi mini man madepni tar) ayar
kikdisak, do agnkisin) kimotner). Ugun asi.

